
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 16-Ի N 1218-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	22.07.2024

	
	/10.1.3/28573-2024

	Ի պատասխան Ձեր 2024 թվականի հուլիսի 15-ի թիվ 
01/17․1/6085-2024 գրությամբ ներկայացված «Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» Կառավարության որոշման նախագծի՝ (այսուհետ՝ Նախագիծ) հայտնում եմ հետևյալը.
1. «Նորմատիվ իրավական ակտերի մասին» օրենքի (այսուհետ՝ Օրենք) 11-րդ հոդվածի համաձայն նորմատիվ իրավական ակտի վավերապայմաններից է, ի թիվս այլնի, նաև դրա բնույթի մասին նշումը:
Հաշվի առնելով Օրենքի պահանջը և նկատի ունենալով, որ Նախագծում չկա նշում իրավական ակտի բնույթի վերաբերյալ՝ առաջարկվում է ավելացնել այն: Ընդ որում, հարկ է հաշվի առնել, որ Հայաստանի Հանրապետության կառավարության 2020 թվականի հուլիսի 16-ի N 1218-Լ որոշումն իր բնույթով ներքին իրավական ակտ է, հետևաբար դրանում փոփոխությունները ևս պետք է կատարվեն նույն բնույթի իրավական ակտով:
2. Նախագծի 1-ին կետի 1-ին, 2-րդ, 3-րդ և 4-րդ ենթակետերում առաջարկվում է  «խմբագրությամբ» բառից հետո ավելացնել «՝ հետևյալ բովանդակությամբ» բառերը:
3. Նախագծի 1-ին կետի 4-րդ ենթակետում նախատեսվում է նվիրաբերության վերացում՝ կողմերի միջև ստորագրվող համապատասխան պայմանագրով, կամ համաձայնագրով, կամ դատական կարգով: Այս մասով, հարկ է նկատել, որ համաձայն  Քաղաքացիական օրենսգրքի 605-րդ հոդվածի 6-րդ մասի՝ «Եթե նվիրաբերություն ստացողը նվիրաբերած գույքն օգտագործել է նվիրաբերողի սահմանած նշանակությանն անհամապատասխան, կամ այդ նշանակությունը փոփոխվել է սույն հոդվածի 5-րդ կետով նախատեսված կանոնների խախտմամբ, ապա նվիրաբերողը, նրա ժառանգները կամ այլ իրավահաջորդն իրավունք ունեն պահանջել նվիրաբերության վերացում:»:
Հիշյալ դրույթի իմաստով գտնում ենք, որ նվիրաբերողի կողմից նախկինում կնքված պայմանագրով տրամադրված նվիրաբերության վերացումը պայմանագրով նախատեսելու հարցը լրացուցիչ քննարկման կարիք ունի՝ այն հաշվառմամբ, որ պարզ չէ՝ ինչ է այն իրենից ենթադրում, արդյոք խոսքը նվիրաբերությունը վերացնելու մասին պայմանագրի կնքման մասին է, որն իր բնույթով խնդրահարույց է, նվիրաբերության վերացումը հիմնականում տեղի է ունենում դատական կարգով՝ Քաղաքացիական օրենսգրքի 605-րդ հոդվածի 6-րդ մասում թվարկված իրավասու անձանց կողմից նվիրաբերության վերացման պահանջ ներկայացնելով: 
	





Ընդունվել է:











Ընդունվել է:

Չի ընդունվել:
Հայաստանի Հանրապետության քաղաքացիական օրենսգրքի 605-րդ հոդվածի 6-րդ մասը որևէ կերպ չի նախատեսում սահմանափակում կողմերի համաձայնությամբ համապատասխան պայմանագրի կամ համաձայնագրի հիման վրա նվիրաբերությունը դադարեցնելու հնարավորության մասով։ Բացի դրանից, հարկ է նկատել նաև, որ նշված նորմը որևէ կերպ չի բացահայտում նվիրաբերության վերացման ընթացակարգը։
Եթե առկա են պայմանագրային կողմեր (այսինքն այստեղ զուտ մասնավոր հարաբերությունների մասին է խոսք գնում), որոնց միջև վեճ առկա չէ (երկու կողմն էլ համաձայն են նվիրաբերության վերացմանը) տրամաբանական չէ վերացումը կատարել դատական կարգով, առանց անհրաժեշտության սահմանափակելով Կողմերի իրավունքները և ծանրաբեռնելով դատական համակարգը։ Ի վերջո վեճի բացակայությամբ դատարան դիմելու անհրաժեշտությունը նման իրավիճակում առնվազն արհեստական կլինի։ 
Զուտ պայմանագրի միջոցով դադարեցման հնարավորության մասով, հաշվի առնելով ՀՀ քաղաքացիական օրենսգրքի 3-րդ հոդվածի 1-ին մասով  նախատեսված պայմանագրի ազատության սկզբունքը և մասնավորապես 437-րդ հոդվածի 2-րդ մասի կարգավորումը, համաձայն որի Կողմերը կարող են կնքել ինչպես օրենքով կամ այլ իրավական ակտերով նախատեսված, այնպես էլ չնախատեսված պայմանագիր, առկա չէ սահմանափակում, որ կողմերը փոխադարձ համաձայնությամբ կնքեն պայմանագիր, որի առարկան լինի նվիրաբերության պայմանագրի վերացումը և գույքի վերադարձը նվիրատուին (ըստ էության նվիրաբերված գույքի հետադարձ նվիրատվությունը)։   

	2. ՀՀ պետական եկամուտների կոմիտե
	24.07.2024

	
	01/3-1/45873-2024

	«Հայաստանի Հանրապետության կառավարության 2020 թվականի հուլիսի 16-ի N1218-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է կանոնակարգել ՀՀ կառավարության 16.07.2020թ. «Ինժեներական քաղաք» ներդրումային ծրագրին հավանություն տալու, ծրագրի շրջանակում իրականացման տարածք սահմանելու, հողակտորների նվիրաբերության, ծրագրի իրականացման գլխավոր օպերատոր ճանաչելու, ինժեներական կենտրոնի կառուցման, մասնակցության չափորոշիչներ սահմանելու, հավաստագրման հանձնաժողով ստեղծելու, հողի նվիրաբերության և գրավով պարտավորությունների ապահովման պայմանագրի ձևը հաստատելու մասին» N1218-Լ որոշման իրականացման ընթացքում, որոշման կարգավորումներում ի հայտ եկած իրավական բնույթի խնդիրները, հայտնում ենք, որ առաջարկություններ չկան:
	




Ընդունվել է:










	3. ՀՀ ֆինանսների նախարարություն
	                     25.07.2024 

	
	                01/9-1/15704-2024

	Ուսումնասիրելով Ձեր 15.07.2024թ. N 01/17․1/6085-2024 գրությամբ ներկայացված՝ «Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը, հայտնում ենք, որ առաջարկություններ չունենք:
	Ընդունվել է:

	4. ՀՀ Էկոնոմիկայի նախարարություն 
	26.07.2024թ.

	
	01/15067-2024

	Ի պատասխան Ձեր 2024 թվականի հուլիսի 16-ի թիվ 01/17․1/6085-2024 գրության՝ «Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, հայտնում ենք, որ ՀՀ էկոնոմիկայի նախարարությունն իր լիազորությունների շրջանակներում առաջարկություններ և դիտողություններ չունի։ 
	Ընդունվել է:

